
Intervencion do presidente do Parlamento de Galicia
no acto de presentacion do libro 25 aniversario
Consello de Contas de Galicia

Biblioteca Xeral do Parlamento de Galicia, 16-04-2018 // 13,00h.

Conselleiro maior do Consello de Contas de Galicia,
Conselleiras e conselleiros.

Membros da Mesa do Parlamento,

Portavoces,

Deputadas e deputados,

Senoras e Sefnoras:

Boas tardes e moitas grazas por elixir o Parlamento de Galicia como
escenario para a presentacion deste volume recompilatorio dos
primeiros 25 anos de historia do Consello de Contas de Galicia.

Atopamonos nun escenario especialmente acaido pola natureza do
acto, ao tempo que, nesta época de apertura do Parlamento, este
acto tameén contrible a dar cofiecer a nosa Biblioteca, valiosa pola
riqueza dos seus fondos bibliograficos e documentais, sempre a
disposicion de deputadas e deputados, do persoal da Camara e dos
xornalistas acreditados, e tamén dos estudosos e investigadores que
nalgin momento os poidan precisar.

Tefan a seguridade de que a aposta desta institucion pola apertura a
sociedade, pola participacion cidada e, en suma, polo achegamento
a xente, chegou para quedarse. Non ten volta atras.

Falamos dunha filosofia consubstancial & razén de ser do Parlamento
de Galicia, pero tamén consecuencia do novo clima social que
chegou co século XXI. A sociedade reclama, e con razon,
transparencia, apertura e rendicidon de contas por parte das institucions
publicas e os responsables da sua xestion.

Tefo dito moitas veces que se Galicia acadou as elevadas cotas de
autogoberno que agora xestiona non foi por casualidade, senén que é

consecuencia do traballo, case sempre calado, dos homes e mulleres
qgue noutrora depositaron a semente da autonomia que rematou
agromando vizosa logo da promulgacion do vixente Estatuto de
Autonomia de Galicia.

Eses pais fundadores —alguns dos cales foron xustamente honrados
coa concesion das Medallas do Parlamento de Galicia de 2017, os
integrantes da denominada Comision dos 16— foron auténticos
visionarios, adiantados ao seu tempo que tiveron clara a necesidade
de dotar a Comunidade Autonoma dun érgano de control externo, o
actual Consello de Contas de Galicia, que botou a andar un xa
afastado 1 de marzo de 1991 baixo a presidencia do ainda hoxe
recordado e admirado Carlos Otero Diaz, que exerceu a presidencia
deste 6rgano estatutario ata xullo de 2000.

Para o profesor Otero Diaz e para cantos ao longo de todo este tempo
tenen servido a Galicia desde o Consello de Contas, 0 noso
agradecemento e recofiecemento sinceros.

Mais dun cuarto de século despois, e logo da Uultima reforma
normativa, o Consello de Contas foi reforzado nas siuas competencias
e tamén —feito non menos importante— na sia autonomia. Unha
autonomia —compre recordalo— que sempre formou parte dos
alicerces do Consello de Contas, desde o minuto cero, e asi O
acreditan o0s sucesivos informes emitidos por este o6rgano de
fiscalizacion.

Autonomia e independencia necesarias que o lexislador quixo reforzar
e blindar expresamente na referida reforma lexislativa, ao tempo que
emitia unha mensaxe de confianza ao conxunto das galegas e
galegos. A mensaxe de que os recursos publicos, os recursos de todos,
non sO deben ser xestionados con eficacia e con eficiencia sendn que
estan sometidos a unha fiscalizacién rigorosa, blindada fronte a
calquera hipotética interferencia.

Eficacia, eficiencia e rigor —e quero sublifalo expresamente— que 0O
Lexislativo trasladou tamén ao funcionamento do Consello de Contas
ao reforzar as stias competencias en materia de prevencion da

corrupcion, a partir da experiencia e bo facer do persoal da institucion,
sen incorrer en incrementos orzamentarios dificimente asumibles nunha
etapa de extrema contencion orzamentaria derivada da situacion que
todos cofiecemos.

Son consciente de que esta contencidn orzamentaria non sempre foi
ben entendida, e moito menos compartida, desde dentro das propias
institucions, pero os que temos o privilexio de ser funcionarios publicos
debemos comprender tamén a complexidade e as dificultades as que
moita xente se enfronta no seu dia a dia, persoas as que debemos un
comportamento e unha dedicacion exemplar.

Quero, antes de rematar, felicitar o conselleiro maior, a todos 0s
conselleiros, e a todo o persoal da institucion, polo volume que hoxe
presentamos, historia contemporanea e historia viva de Galicia e das
stas institucidons de autogoberno. Parabéns pola decision de elaborar
esta publicacion que pon negro sobre branco a memoria destes
primeiros 25 anos, memoria fraxil que fan ben en blindar para legala,
imperecedoira, aos que nos sucedan.

Mudan as persoas, as institucions permanecen.

Por iso, grazas, parabéns e de hoxe noutros 25 anos.



